
ЕРКІНБАЙ Кәусар,
А.Сейдімбек атындағы №80 ІТ мектеп- лицейінің оқушысы.
Жетекшісі: ҮСЕН Айнұр Мырзагелдіқызы,
бастауыш сынып мұғалімі.
Шымкент қаласы

ДЕНДРОСАЯБАҚ – МАҚТАНЫШЫМ

[bookmark: _GoBack]Жаздың бір кешінде отбасымызбен Шымкент дендросаябағына алғаш рет серуенге бардық. Саябаққа кірген бойда жайқалған ағаштар мен бұта, өсімдіктерді көріп таңқалдым. Айнала жап-жасыл. Құстардың сайраған үні естіледі. Өзімді шетелде жүргендей сезіндім. Бірақ, бұл өз өлкем еді.
Өз өлкемдегі мен көрмеген, мен атын естімеген ағаштар мені қызықтыра бастады. Әр ағаштың жанына барып, қандай ағаш екенін анамнан сұрай бастадым. Және де осы саябақтың шығу тарихы мен әсемділігі мені қызықтыра бастады.
Дендрарий, дендрологиялық бақ  – өсімдіктерді  жүйеленімдік, географиялық,   экологиялық, әсемдік, т.б. белгілеріне байланысты  өсіретін  жер телімі, арнайы бақ. 
Дендрарийдің (грекше dendron – ағаш) ғылыми, ғылыми-тәжірибелік және ағартушылық мәні зор. Ауданы көбіне жүз гектарға дейін болады. Дендрарий шет жерлерден әкелінген және жергілікті өсімдіктерден құралады. Дендрарий өсірудегі негізгі мақсат – ағаш өсімдіктерін жерсіндіру, елді мекендерді көгалдандыру, қорғаушы екпе орман алқаптары мен орман шаруашылығы үшін әрі төзімді, әрі әсем түрлерді сұрыптау, тарату. Жақсы жоспарлап салынған дендрарийдің эстетикалық маңызы зор. Қазіргі уақытта Қазақстанда Есік және Шымкент дендрарийлері жұмыс істейді. Есік дендрарийі – Қазақстан Республикасы Білім және ғылым министрлігінің тәжірибелік-көрсеткіш питомнигі. Ол Алматы облысы Еңбекшіқазақ ауданында орналасқан, 1959 жылы ұйымдастырылған. Аумағы 360 гектар. Ағаш, бұта көшеттерін өсіреді. Ал Шымкент дендрарийі 1979 жылы құрылған. Аумағы 173 гектар. Ағаш, бұта, әр түрлі гүл көшеттерін өсірумен айналысады.

